O proceso de abandono dos castros. “Continuidades

e “rupturas” entre a ldade do Ferro e a Alta
Idade Media. Un estado da cuestion

The process of abandonment of the hill-forts. “Continuity”” and
“ruptures” between the Iron Age and the Late Middle Age.

RESUMO

Neste traballo levaremos a cabo unha lectura his-
toriografica das diferentes aproximacions vertidas
pola investigacion arqueoloxica relativas & exis-
tencia de “continuidades” e “rupturas” ao longo do
proceso de abandono dos castros. Por outra banda,
pretendemos chamar a atencion sobre a necesidade
de revisar os termos de “continuidade e cambio”,
de tal xeito que, ademais de superar o binomio de
posturas formado por “rupturistas” e “continuis-
tas”, nos permita reflexionar sobre o peso e a pre-
senza, trala integracion do Noroeste no ambito do
Imperio, de realidades e tradicions locais anterio-
res.

ABSTRACT

In this paper we will undertake a historical reading
of the different studies carried out by the archaeo-
logical investigation relating to the existence of
“continuity”” and ““ruptures” throughout the pro-
cess of the abandonment of the hill forts. On the
other hand, we intend to call attention to the need
to revise the terms ““continuity”” and ““change”, in
such a manner that, besides overcoming binomial
postures integrated by the defenders of rupture and
the defenders of continuity, it will allow us to re-
flect on the importance and the presence, after the
integration of the Northwest in the area of the Em-

pire, of reality and previous local traditions.

BINOMIO

“CONTINUIDADE” - “CAMBIO”.

En xeral, é doado constatar as importantes di-
ferenzas entre as visions que os diversos auto-
res defenderon para as situacions producidas
ao longo do proceso de abandono dos castros,
que en ocasions son totalmente contraditorias,
incluso para unha mesma rexién ou area local,
como ocorre por exemplo na zona da Terra de
Lemos, entre as achegas de Ayan Vila (2005a,
2005b) e de Grande Rodriguez (2007, 2008,
2009).

Neste sentido, quizais poderiamos ubicar as
distintas interpretacions defendidas para o
amplo arco temporal que abrangue a ldade do
Ferro e a Alta Idade Media en torno a un bino-
mio de “ruptura” e “continuidade”, e como a
idea de “cambio” foi asimilada unicamente ao
primeiro, esquecendo que todo proceso histé-
rico non é inmutable, sendn dinamico, e polo
tanto, a continuidade pode producirse, ou mais
ben se produce, a través dos cambios (Sanchez
Pardo, 2008a: 29 — 30).

En torno a primeira lifia agrdpanse autores
como Elias Carrocera Fernandez (1996),
Inés Sastre Prats (1999), Grande Rodriguez
(2007, 2008, 2009), Antonio de la Pefia San-
tos (1997) ou Francisco Calo Lourido (1993),
que inciden dende posicions e con argumen-
tacions as veces moi dispares nas rupturas que
se producirian ao longo de todo este proceso.
Non obstante, autores como César Parcero
Oubifia (2000, 2002, 2007), Xurxo Ayan Vila

(20054, 2005h, 2007), Garcia Quintela (2002,
2007), Ferreira de Almeida (1993), Pablo de
la Cruz Diaz Martinez (1993) ou Tomas Ro-
driguez Fernandez (1994a) sublifian tamén
con moi distinta intensidade e matices, e sen
esquecer os importantes cambios producidos
durante o gran abano temporal que estamos
estudando, as continuidades e permanencias
tanto da ocupacion da paisaxe como no plano
cultural, politico, social...

Desta forma, mentres que alguns investigado-
res falan dun proceso de rupturas profundas e
rapidas coa chegada de Roma, ou dun periodo
de inestabilidade tralo final do Imperio Roma-
no, outros, non obstante, propofien que a pesar
das transformaciéns ocorridas, existirian con-
tinuidades ata a Alta Idade Media.

Como podemos imaxinar, os debates son moi
intensos. Dende 0 noso punto de vista existe
un erro no propio punto de partida xa que,
como indicamos mais arriba, dende un primei-
ro momento o concepto de cambio asimilouse
por alglns autores ao de ruptura, excluindose
do de continuidade.

Atodo o anterior debemos engadir que moitas
destas diferenzas na interpretacion, provefien
duna serie de premisas asociadas & perspec-
tiva histérica adoptada. Por un lado, a maio-
ria de autores que defenden a idea de ruptura
conceden un gran protagonismo ao papel xo-
gado por Roma e aos intereses romanos nos
cambios producidos durante este periodo, es-
guecendo &s comunidades locais da Idade do
Ferro. En contraste con isto, os investigado-
res que defenden a existencia de continuida-
des dentro dos importantes cambios aos que
asistimos neste momento, optan pola contra,
por reclamar o papel das sociedades protohis-
toricas galaicas, ao marxe do rol de simples
suxeitos pasivos.

En base ao debate existente, e unido a que este
¢ un periodo “escuro” e de “transicion” para
0 que non temos demasiadas fontes escritas,
consideramos fundamental facer unha revi-
sion das principais achegas que se tefien feito
para, en base 4 sta critica, definir exactamente
gue entendemos ou que deberiamos entender
por “continuidade”.

A RUPTURA COMO AXIOMA

Antes de comezar co repaso das principais in-
terpretacions que denominamos “rupturistas”,
é necesario que formulemos algunhas ideas
previas. Neste sentido, debemos puntualizar
gue as explicacions sobre este periodo histé-
rico se atopan condicionadas por dous feitos
fundamentais; a importancia da influencia en
moitos dos autores da arqueoloxia funciona-
lista, e 0 desequilibrio existente na distribu-
cién espacial do rexistro arqueoldxico.

En canto ao primeiro deles, na década dos
anos setenta a arqueoloxia galega, no seu afan
por superar os excesos “celtistas” anteriores
e abrazar un maior cientifismo, abandona as
interpretacions paleoétnicas para explicar o
pasado protohistérico do noroeste. Este afas-
tamento dos elementos célticos, supuxo un re-
fuxio nunha perspectiva moito mais empirica
e positivista, e hunha metodoloxia descritiva
e formal.

Este constrinximento no método arqueolodxico,
e a negacion do compofiente céltico produci-
do dende a década dos anos setenta, derivaron
na adopcién dun novo termo para denominar
as comunidades que se desenvolveron no no-
roeste peninsular durante a Idade do Ferro:
“Cultura Castrexa”. Coa creacion deste novo
concepto, que pretendia substituir as denomi-
nacions paleoétnicas previas, respondiase ao
desexo herdado dos arquetlogos galeguistas
de dotar a todo o ambito “castrexo” dunha uni-
dade cultural e “diferencial” do resto de Espa-
fia (Pereira Menaut, 19: 237-49). O problema
foi que, como ben indican Delgado Borrajo e
Grande Rodriguez, a preponderancia do cas-
tro no noroeste levou consigo o facer “tabula
rasa” con respecto aos modos de vida, de po-
boamento e de organizacion social para todas
as comunidades que vivian ou viviron dentro
deles (Delgado Borrajo e Grande Rodriguez,
2009: 69).

Para entender por que moitos autores inciden
sobre todo na existencia de rupturas e en expo-
fier o papel xogado pola presenza de Roma no
noroeste, € necesario conxugar as dias apre-
ciacions anteriores.

O problema reside entdn en que, a pesar de que
COMO mencionamos anteriormente, o rexistro
arqueol6xico non responde a una realidade
uniforme, nin temporal nin espacialmente, se-

ran os restos materiais dos castros situados na
zona litoral e prelitoral do norte de Portugal e
das provincias de Pontevedra e A Corufia, que
ademais responden a momentos de ocupacion
na fase galaico-romana, os que van ser utiliza-

dos para caracterizar 4 “Cultura Castrexa” do
noroeste peninsular.

En base a que a maior parte dos restos arqueo-
Ioxicos, e ademais 0s mais caracteristicos des-
ta “cultura”, nos que se observa que 0s castros
adquiren as suas maiores dimensiéns e a sla
fisionomia “mais recofiecible”, aparecen aso-
ciados coa fase “indixeno-romana”, alguns
autores como Antonio de la Pefia Santos, Calo
Lourido ou Elias Carrocera Fernandez, come-
zaron a adoptar un punto de vista que pode-
mos denominar “romanista”, que privilexiaba
as rupturas producidas trala integracion do
Noroeste no Imperio, que pufia 0 énfase nos
intereses romanos, e que defendia que o pleno
desenvolvemento da “Cultura Castrexa” so0
foi posible na sta fase final, producida trala
conquista polas tropas romanas. Estes inves-
tigadores tamén van propofier a romanizacion
do territorio, a reorganizacion augustea e as
reformas flavias como data comoda para abar-
car o principio do fin da “cultura dos castros”
do noroeste peninsular (Ayan Vila, 2005a,
2005b, 2007).

Ademais do enfoque ‘“romanista”, moitos
destes autores comparten unha vision un tan-
to peculiar das comunidades que habitaban
0 noroeste da Peninsula durante a Idade do
Ferro, xa que a diferenza das interpretacions
realizadas para o resto da Europa Atlantica
morna deste momento, propofien un modelo
de sociedade diferente, caracterizado polo seu
pacifismo.

Para comezar, temos que fixarnos na obra de
Francisco Calo Lourido, quen analizando a
plastica castrexa, conclle que se trataria dun
exemplo de arte provincial e que, polo tanto,
non existirian mostras anteriores ao goberno
de Augusto (Calo Lourido, 1993: 137). Segun-
do este autor, seria a presenza de Roma o que
marcaria 0 momento de esplendor da “cultura
dos castros”, pois “vemos como a cronoloxia
do material plastico coincide coa fase alxida
do Castrexo, baixo as influencias romaniza-
doras” (Calo Lourido, 1993: 137). Por outra
parte, € como mencionamos anteriormente, o

momento final da devandita “cultura” pode-
riase situar segundo el “na segunda metade do
s. 1 d.C., cando as reformas dos emperadores
favios fan que a Cultura Castrexa deixe de
ser tal para se converter en Galaico-romana”
(Calo Lourido, 1993: 59).

Antonio de la Pefia Santos € outro dos in-
vestigadores que defenden a idea de ruptura
que implica a presenza de Roma. Este autor
transmite unha vision dunha Idade do Ferro
no Noroeste atrasada e arcaica, formada por
comunidades de campesifos pacificas, iguali-
tarias e autarquicas (De la Pefia Santos, 1997:
143-92). Nega a existencia dunha sociedade
complexa e articulada en torno a institucions
politicas que vaian méas al6 do castro (De la
Pefia Santos, 1997: 157), e defende que sen
Roma as sociedades indixenas serian inca-
paces de crear unha organizacion racional
do territorio (De la Pefia Santos, 1996: 259).
Non dubida en defender o papel determinante
gue exerce Roma e a existencia de profundos
cambios, mais fortes canto mais ao Sur e &
costa nos vaiamos (De la Pefia Santos, 1996:
258). Un dato importante nesta argumenta-
cion € que o periodo “castrexo-romano’ se-
ria a “etapa més dindmica del desarrollo del
mundo castrefio” (De la Pefia Santos, 1996:
259). Un “mundo” que teria como data co-
moda para sinalar o principio do seu fin nas
reformas flavias: “las reformas administrati-
vas de época flavia parecen colaborar en la
lenta pero sistematica desestructuracion del
mundo castrexo y su sustitucién por la orga-
nizacién sociopolitica galaico-romana” (De
la Pefia Santos, 1996: 259).

Pola sta parte, Elias Carrocera Fernandez,
guen desenvolveu a sta labor como investiga-
dor sobre todo en castros da zona occidental
asturiana, de marcado caracter mineiro, cua-
lifica o fin da cultura dos castros e o xurdi-
mento da sociedade galaico-romana como un
momento de esplendor e incluso de aumento
da calidade de vida. Nesta mesma lifia, afir-
ma que coa presenza romana asistimos con
toda seguridade a unha clara ruptura, que se
produciria en base & aparicion de importantes
novidades como o xurdimento de considera-
bles movementos de poboacion, dun cambio
no concepto de economia, de modificacions
nos costumes e comportamentos, e dunha al-

teracion no concepto de traballo (Carrocera
Fernandez, 1996: 209).

Dentro deste grupo “romanista”, que lembra-
mos pufia o énfase nos intereses e nas ruptu-
ras producidas trala conquista do noroeste por
Roma figuran outros autores como Sanchez
Palencia e Inés Sastre Prats.

Estes investigadores desenvolven os seus tra-
ballos en ambitos de clara influencia mineiro-
romana, como serian a zona do Bierzo, espe-
cialmente arredor da enorme explotacion das
Médulas (Sastre Prats, 1999), ou na area das
cuncas medias do Sil e do Mifio (Sanchez Pa-
lencia, 2009). Defenden que sera xa desde un
primeiro momento, € dicir, dende o inicio da
conquista, baixo o mandato de Augusto, can-
do se realizan un conxunto de cambios funda-
mentais que tiveron como eixo a imposicion
do sistema tributario, e que supuxeron a rapi-
da disolucién das formaciéns sociais prerro-
manas e a sUa integracion nunha sociedade de
clases.

Para as suas argumentacions, ademais de
apoiarse no Edicto do Bierzo e na Tabula
Lougeiorum, empregan a organizacion da
estrutura territorial como piar da sua teoria.
Mediante a analise exhaustiva da tipoloxia
de asentamentos da zona do Bierzo, chegan &
conclusion de que se produce un marcado e
rapido cambio no sistema de hébitat protohis-
torico, xa que 0 novo modelo socioeconémico
romano se concretaria na aparicién de habi-
tats abertos de clara fundacién romana (Sastre
Prats, 1999: 347).

Para rematar con este apartado, é necesario,
non s6 que nos centremos nos cambios in-
troducidos pola presenza romana, senén que
vaiamos un pouco mais alg, e analizar tamén
as interpretacions que se tefien feito para a eta-
pa baixoimperial.

Dende un punto de vista que algins autores
denominaron “xermanista” (Gutiérrez Gon-
zélez, 2008: 215-38), considerouse o século V
como un momento de “escuridade” e “deca-
dencia”, derivado da sta vinculacién co final
do Imperio Romano de Occidente, e pola sGa
coincidencia cronol6xica coa chegada das in-
vasions xermanicas, entendidas ademais como
causa principal de dito final. A isto debemos
sumar que este ¢ un momento “bisagra” en-
tre dous periodos diferentes, a Antigiiidade e

a ldade Media, para o que o volume de datos
dispofiibles reddcese considerablemente.

Esta interpretacion foi favorecida ademais
pola aplicacién dun modelo de crise econémi-
co-social xeneralizado para toda Europa, e in-
corporado de forma acritica a todas as rexiéns
do Imperio, pero cuxa aplicacién ao noroeste
estase pofiendo en dubida nos Gltimos anos
(Séanchez Pardo, 2008: 403-4).

Esta vision rupturista e catastrofista apoiouse
por un lado, nun rexistro arqueoloxico limita-
do a enterramentos e enxovais, interpretados
como signos de presenza xermanica, caso das
laudas de estola, que outorgaban un importante
protagonismo aos novos dominadores xerma-
nicos, e que sublifiaban a diferenza respecto
ao periodo precedente (Sanchez Pardo, 2008:
431, Diaz 2011). Polo outro, foi fundamental a
vision pesimista e apocaliptica dos textos cro-
nisticos desta etapa, un exemplo diso témolo
no bispo Hidacio de Limia, cando nos explica
segundo podemos ler en Diaz Martinez que:
“los barbaros que son la espada, aparecen en
su descripcién asociados a la peste, el hambre
v las fieras” (Diaz Martinez, 1993: 210.).

Para 0 que a nos nos interesa, a aplicacion
destas teorias catastrofistas no ambito xeogra-
fico do Noroeste peninsular, levou a propagar
a imaxe dun clima de inseguridade social que
trouxo como consecuencia que os habitantes
do noroeste volveran a fortificarse nos castros,
0s poboados dos seus antecesores (Carrocera
Fernandez, 1996: 211).

Non obstante, actualmente a maioria dos au-
tores recofiece o escaso impacto da presenza
xermanica en Gallaecia (Ferreira de Almei-
da, 1993:191-200; Diaz Martinez, 1993: 226;
Séanchez Pardo, 2008: 430-67, Diaz Martinez,
2011). Segundo estes estudos, teriamos que
falar mellor dunha escasa influencia da pre-
senza sueva en Galicia, tanto a nivel cuanti-
tativo, pois os calculos méis optimistas cifran
en 30.000 individuos o continxente xermanico
chegado a Galicia (Pallares Méndez, Portela
Silva, 1981: 65; Diaz Martinez, 1993: 214),
como cualitativo, ao adaptarse & organizacion
sociopolitica baixoimperial que encontraron
a sta chegada en territorio galaico (Sanchez
Pardo, 2008: 431).

En sintese, podemos observar como exis-
te toda unha serie de autores que resaltan as

rupturas producidas ao longo de todo o amplo
proceso de abandono dos castros, tanto coa in-
tegracién do Noroeste na 6rbita romana, como
na xermanica, e que abarcarian todos os am-
bitos: politico, econémico, cultural, social, e
incluso o poboamento.

A CONTINUIDADE COMO PARADIGMA
Fronte aos ‘“romanistas” e ‘“xermanistas”,
existe outro grupo de autores que defenden a
idea de continuidade ao longo do periodo que
estamos estudando.

Antes de comezar temos que facer unha pun-
tualizacién importante, pois estes investigado-
res, a pesar de resaltar a existencia de conti-
nuidades, xamais negaron a presenza & stia vez
de importantes e fundamentais cambios tras a
conquista romana, ou despois da “caida” do
Imperio Romano de Occidente. Pola contra,
todos destacan que se ben existen continuida-
des, determinados cambios si seran importan-
tes froito da insercion do noroeste na estrutura
imperial. Estas transformacions poderan ob-
servarse a nivel da estrutura social, nas rela-
cions economicas, politicas, e no propio po-
boamento. A isto debemos engadir que tamén
reclaman o protagonismo das comunidades
gue habitaban o noroeste durante a Idade do
Ferro ao longo de todo este proceso de “cam-
bio” que vimos estudando.

En primeiro lugar, imos referirnos & obra de
Tomas Rodriguez Fernandez, un dos autores
que mais claramente defende a existencia
dunha relevante continuidade no modelo de
ocupacidén do espazo, baseado principalmente
en castros ata a Alta Idade Media (Rodriguez
Fernandez, 1994).

Este investigador, fundamenta a stas argu-
mentacions de “continuidade”, na escasa
romanizacion da éarea de Sarria-Samos, en-
tendida, non en funcion da mera presenza de
algunhas testemufias arqueoldxicas (como a
presenza de sigillata e/ou tegulae), senén en
base a “la aprehension generalizada de valo-
res culturales e ideol6gicos romanos” (Ro-
driguez Fernandez, 1994:154). Segundo esta
hipbtese, s6 un cambio na ideoloxia, represen-
tada pola relixion, seria capaz de producir un
cambio xeral, un cambio cultural, e por ende,
unha transformacion na forma de concibir e
ordenar conceptualmente a paisaxe.

Desta forma, enlazando coa teoria de romani-
zacion tardia defendida por Ferreira de Almei-
da para o Noroeste, e segundo a cal, este pro-
ceso non seria realmente efectivo nin sequera
para a zona de Braga ata a difusion do cristia-
nismo (Almeida, 1993), considera a probabili-
dade de que fose este o factor que determinase
o cambio fundamental e xeral ao que se refire.
Este, viria marcado polo paso do paganismo
céltico ao cristianismo e & latinidade, determi-
naria o final do modelo de poboamento antigo,
baseado nos castros, e a xeneralizacion en tor-
no ao seculo V dos novos asentamentos aber-
tos chamados villae o vici.

Dentro dos autores que defenden a existen-
cia de continuidades neste momento, tamén é
necesario destacar as achegas realizadas por
Marco V. Garcia Quintela para o ambito da or-
ganizacion social e politica dos galaico-lusita-
nos (Garcia Quintela, 2002, 2007). Este autor,
basedndose na visén dunha sociedade galai-
colusitana complexa e xeraquizada en torno
a figura de “principes” e “aristocratas” vincu-
lados coa tradicion céltica, defende a idea da
permanencia ou continuidade de determinadas
estruturas politico-sociais baixo dominio ro-
mano, reflectidas na presenza de “princeps”
indixenas e na existencia de procesos de si-
necesimo (Garcia Quintela, 2002:43-7, 2007:
342-45). Estas “institucions” serian ademais
Gtiles para o exercicio do dominio romano.

Por tanto, segundo este autor, queda patente
a existencia de continuidades ou pervivencias
no plano politico-social das comunidades da
Idade do Ferro, agora integradas no Imperio
romano, pero a slia vez, tamén os cambios in-
troducidos por Roma, pois estas pervivencias
deben ser sancionadas polo poder Imperial.

Outro dos autores que remarcan a existencia
de continuidades no seo dos cambios introdu-
cidos trala conquista do noroeste por Roma,
tanto no plano social como no poboamento,
vai a ser César Parcero Oubifia (Parcero Oubi-
fia, 2000; 2002: 231-43; 2007: 242-58).

No ambito social, e vinculado coas teorias
propostas por Garcia Quintela en canto & per-
duracion de determinadas estruturas indixenas
como os denominados “principes” (Garcia
Quintela, 2002, 2007), este autor defende a
reinterpretacion romana das aristocracias in-
dixenas, de tal forma que, para a submisién das

poboacions conquistadas, que consistiria basi-
camente no pago do tributo, Roma aproveita-
ria as relacions de poder preexistentes, pero
agora axustadas en funcion dos seus intereses.
Segundo isto, a0 marxe da presenza romana
activa e forte nas zonas mineiras, no ““resto del
territorio habria sido suficiente con asegurar
la recaudacion regular del tributo exigido, y
para ello no era preciso movilizar grandes
contingentes de burécratas y militares roma-
nos. Bastaba con hacer participes del sistema
a determinados individuos o grupos locales,
en los que delegar las tareas de control social
y recaudacion de tributo a cambio de sostener
su posicion privilegiada en el plano real y en
el ideolégico™ (Parcero Oubifa, 2002: 239).
Deste xeito, as “aristocracias” indixenas bene-
ficiarianse da situacion de interlocutores entre
o Imperio e o conxunto da stia comunidade.

En canto ao poboamento, defende una dobre
continuidade. Por un lado, resalta a perviven-
cia na ocupacion de moitos castros trala con-
quista romana. Isto derivaria do feito de que,
4 marxe de determinadas transformaciéns ou
cambios nas formas dos castros, como a rees-
truturacion interna, as ampliacions ou as redu-
ciéns de tamafio, trala conquista do noroeste
por Roma, un compoiiente importante e prin-
cipal da poboacion continuaria ainda vivindo
en asentamentos fortificados, polo menos,
durante a maior parte do s. | d.n.e. (Parcero
Oubifa et al, 2007:242-258). Por outro lado,
nega que a incorporacion ao imperio roma-
no supuxese a aparicion dun novo modelo de
paisaxe. Segundo el, non parece detectarse
ningunha modificacién substancial do patron
de ocupacion do medio trala conquista roma-
na (Parcero Oubifia, 2000, 2007). Un exem-
plo disto témolo no feito de que, mentres que
recofiece a existencia de tres fases dentro da
secuencia da “ldade do Ferro” do noroeste, 0
Ferro I, o Ferro Il e a fase Indixeno-Romana,
non obstante, as suas analises tan sé lle permi-
tiron distinguir dous modelos de ocupacion na
slia zona de estudo, o correspondente ao Ferro
I, e 0 que engloba os dous seguintes momen-
tos, é dicir, o Ferro Il e a época indixeno-ro-
mana (Parcero Oubifia, 2000).

Non obstante, isto non significa a negacion
por parte deste autor de calquera relevancia do
efecto da conquista e do dominio romano do
noroeste, sendn que en palabras stias: “unica-

mente significa que no aparece un nuevo mo-
delo de paisaje” (Parcero Oubifia, 2000: 89).

Para entender completamente as achegas de
Parcero para 0 ambito da continuidade no mo-
delo de ocupacién do espazo, € necesario que
expliquemos a que se refire este autor ao de-
fender que trala conquista romana do noroeste
peninsular non xurdiu un novo modelo de pai-
saxe. Para isto, debemos remitirnos & obra de
Felipe Criado Boado, quen constata a existen-
cia, ou mellor dito, a aparicion dunha paisaxe
gue denomina cdncava dende a Segunda Idade
do Ferro (Criado Boado, 1993b: 43-58)

Este autor identificou a sucesion de determi-
nados modelos de paisaxe socioecondmica,
correspondentes & sta vez con diferentes pe-
riodos da historia do home. Todo este proce-
S0, estaria marcado polo paso dunha paisaxe
prehistorica que pivotaria en torno as terras
altas e serrarias, a unha paisaxe concava, cam-
pesifia, que xira en torno aos vales e &s terras
baixas, e que ser4 denominada como tradicio-
nal. Segundo Criado Boado, a “concavidade”
da paisaxe foise obtendo ao longo de dous mil
anos, e tivo a sla orixe na Segunda ldade do
Ferro (Criado Boado, 1993b).

Entén, Parcero identifica unha gran continui-
dade na ocupacién dos castros trala conquis-
ta romana. Esta perduracion, na lifia marcada
polas ideas derivadas de Criado Boado sobre a
formacion da paisaxe tradicional (Criado Boa-
do, 1993Db), viria marcada, ademais de pola
conservacion da propia localizacion e empra-
zamento do castro, pola continuacién das for-
mas de explotacion do medio xa vixentes des-
de a segunda Idade do Ferro (Parcero Oubifia,
2000: 241). En base a esta argumentacion, seréa
posible entender a habitual coincidencia na lo-
calizacion dos castros e asentamentos abertos
posteriores (villae, aldeas...), situados aos seus
pés ou nas stas inmediacions.

Ata aqui as principais achegas que defenden a
existencia de “permanencias” e continuidades
tanto no plano social como no poboamento.
Aclarado este aspecto, imos facer agora un
repaso polas que se opofien & anteriormente
citada vision “catastrofista” da etapa baixoim-
perial romana.

Ferreira de Almeida mostrase totalmente con-
trario a aceptar a idea dun periodo baixorro-
mano convulso, cheo de rupturas e cortes res-

pecto & fase anterior: “Ndo se confirma, nem
arqueologicamente, nem pela organizacao da
sociedade de entéo, qualquer interrupgéo ca-
tastrofica causada pela chegada dos suevos. A
ocupacao dos antigos castros e a construcao
das muralhas das cidades comec¢ara muito an-
tes, assim como a regionalizacao dos territo-
rios” (Almeida, 1993:198). Por outra parte, &
vez que nega a existencia de rupturas radicais,
¢ consciente de que neste momento se produ-
cirian cambios importantes: “com a instalacao
dos suevos, houve, com certeza, novos proble-
mas e situagOes mais gravosas mas nao have-
ra motivos para se falar em catastrofe. Nada
indica a existéncia de convulsdes sociais
ou de interrupcées econdmicas” (Almeida,
1993:198).

Fronte a estendida idea de que as invasions
Xermanicas supuxeron a causa principal da
fin do Imperio Romano de Occidente, Pablo
C. Diaz recorda a “irrealidade” desta vision,
pois a fin politica do imperio romano non
seria mais que un feito puntual dentro dun
longo proceso de decadencia das estruturas
organizativas do Imperio. Unha mostra disto
seria a inexistencia de oposicién militar que
impedise o acceso dos ‘“xermanos” (Diaz,
1993: 211-2, 2011). Por outra parte, tamén
se mostra contrario a promover unha imaxe
rupturista da presenza xermana na Tardoan-
tigliedade galaica: “si la germanizacion es
entendida en el sentido de alteracion de las
estructuras econdmicas y sociales, incluso
politicas, de la sociedad preexistente en la
Gallaecia romana, es indudable que su al-
cance fue muy limitado. Incapaces de susti-
tuir una administracion politica, intentaron
aprovechar sus esquemas e imitaron sus mo-
delos aulicos” (Diaz Martinez, 1993: 219).

A visién que este autor defende do periodo
tardoantigo é fundamental, non sé por resaltar
a inexistencia de “rupturas traumaticas” neste
momento, sendn que, en canto ao asunto da
posible permanencia e continuidade dos cas-
tros en época tardia, Diaz resalta que “la per-
sistencia de los castros como forma habitacio-
nal, incluso su revitalizacion y reocupacion,
no debe valorarse como una mera respuesta
a la presion barbara, sino como parte de esa
recuperacion, o al menos, continuidad, de las
estructuras prerromanas” (Diaz Martinez,
1993: 219).

Se a realidade que aflora en Gallaecia nos
séculos VI-VII non permite achacar segundo
Diaz aos suevos ningun tipo de ruptura ou
interrupcion, este autor matiza a sta vez, ao
igual que fai Ferreira de Alemeida (Almeida,
1993: 191-200), que a nocion de continuidade
non implica nin inmobilismo, nin a ausencia
de cambios socio-econdmicos (Diaz Martinez,
1993: 219).

Mais recentemente, outra das figuras que se
opofien & idea tradicional da existencia dunha
profunda crise econémica é José Carlos San-
chez Pardo (Sanchez Pardo, 2008). Fronte &
“tradicional” vision de crise do periodo tar-
dorromano vinculada ca fin do Imperio, este
autor propén para a Gallaecia un momento
de marcado dinamismo econdémico. Esta rea-
lidade seria observable a través dos indicios
materiais da época, especialmente aqueles re-
lacionados co comercio, xa que segundo el,
““el Noroeste vive, entre los siglos 111y IV, una
época de especial auge econémico, con una
importante intensificacion del comercio mari-
timo atlantico y de las comunicaciones, tanto
internas entre las comunidades de Gallaecia,
como hacia el exterior de esta nueva provin-
cia” (Grande Rodriguez, 2008: 403). Engade
gue o motivo de que a crise non afectase ao
Noroeste debemos relacionalo con seu caréc-
ter especialmente agrario e rural (Sanchez Par-
do, 2008: 403).

Por outra parte, ademais de defender a escasa
influencia da presenza sueva na Galicia tardo-
antiga, considera que tampouco a integracion
no reino visigodo de Toledo parece ter afec-
tado &s estruturas de organizacion galaicas:
“concretamente en la ordenacion territorial
no encontramos ningin cambio ni a escala
general ni local debido al poder o presencia
germanica, que simplemente se adapta a unas
estructuras precedentes que cambian paulati-
namente, pero no por causa de invasiones o
nuevos sefiores, Sin0 por un contexto socio-
econdmico diverso” (Sanchez Pardo, 2008:
432).

Ao conxunto das argumentaciéns anteriores
que tenden a minimizar o impacto da presen-
za xermana no Noroeste, debemos engadir
toda unha serie de indicios paleoambientais
e arquitectdnicos, tales como un aumento na
acidificacion e erosion do solo (Martinez Cor-

tizas, 2009), a construcion de elementos que
conforman unha paisaxe agraria monumenta-
lizada (Ballesteros Arias et al., 2006; Balleste-
ros Arias, 2010), ou a transformacion e reela-
boracion de edificios tanto da Idade do Ferro,
como por exemplo o forno de Santa Marifia de
Augas Santas, como romanos, caso de Santa
Eulalia de Bdveda, en clave cristia durante a
Alta Idade Media (Blaco-Rotea et al. 2009),
que nos estarian a revelar a existencia dunha
época moi activa no Noroeste peninsular entre
0s séculos V e X.

En sintese, son moitos os autores que, fron-
te 4 idea da existencia de profundas rupturas
producidas coa incorporacion do Noroeste ao
ambito romano ou xermanico, defenden a ne-
cesidade dunha revision destas teorias, desta-
cando a continuidade das estruturas socioeco-
némicas precedentes, sen esquecer, que toda
dindmica social leva implicitos unha serie de
cambios.

RUPTURA VERSUS CONTINUIDADE:
O POBOAMENTO CASTREXO

DA TERRADE LEMOS

Centrandonos agora no &mbito concreto do
poboamento, tal e como apuntamos con an-
terioridade, resultan moi significativas as im-
portantes diferenzas defendidas polos diversos
autores sobre o proceso de abandono dos cas-
tros e sobre a existencia de continuidades ou
rupturas, que incluso chegan a ser totalmen-
te contraditorias para unha mesma area local,
como ocorre por exemplo na zona da Terra de
Lemos con Ayéan Vila (2005a, 2005b, 2007) e
Grande Rodriguez (2007, 2008, 2009).

Para resaltar a xa mencionada polaridade das
posturas, comentaremos brevemente a conti-
nuacion as propostas que estes dous autores
realizaron para a zona da Terra de Lemos.

Grande Rodriguez defende a existencia dun-
ha gran diversidade socioeconémica durante a
Idade do Ferro no Noroeste, na que o interior,
presentaria un gran ruralismo, menor desen-
volvemento econdmico e unha complexidade
social moi matizada caracteristica de modelos
segmentarios. Segundo el, debido a unha acu-
sada autarquia econdmica e politico-social,
non seria posible atopar lugares centrais ou re-
des de poboamento (Delgado Borrajo, Grande
Rodriguez, 2009).

A vision que nos ofrece este autor das comuni-
dades da “Idade do Ferro” da Terra de Lemos
é polo tanto a dunha realidade sen xerarqui-
zacions, nin sociais, nin territoriais (Grande
Rodriguez, 2007,2008,2009). Fronte a isto, a
chegada de Roma suporia unha catarse e un
impacto cultural en todos os aspectos (Grande
Rodriguez, 2007:123-24). Socialmente as rup-
turas viran marcadas pola substitucion dunha
sociedade non estratificada e segmentaria por
unha de clases e xerarquizada en base a xefa-
turas. Territorialmente implicaran a aparicion
dun novo modelo de poboamento, xerarqui-
zado e complexo, no que agora si apareceran
lugares centrais.

Fronte a esta idea, Xurxo Ayan Vila defende,
en base a una escasa “‘romanizacion” da zona
interior e oriental da Gallaecia, a existencia
dunha importante continuidade na ocupacion
dos castros. De feito, segundo este autor, 0s
asentamentos castrexos continuaran sendo uti-
lizados como lugares de habitacion principais
durante o proceso de configuracion da socie-
dade galaicoromana. Pero a continuidade dos
castros nesta zona, sera ainda maior segundo
el, xa que ao longo de toda a Idade Media, xur-
dirdn asentamentos abertos enriba ou aos pés
dos castros, sen mencionar ademais a sancion
simbolica destes lugares “pagans” que a Igrexa
realizar4 mediante a construcién na sta cima
de capelas. Estas ideas quedan reflectidas nas
propias palabras del Ayan Vila, ao expresar
de forma clara que “el castro sigue siendo el
modelo de asentamiento principal dentro de la
Gallaecia a lo largo de su historia, ya que, a
inicios de época altomedieval, la gran mayo-
ria de la poblacion habitase el asentamiento
tipicamente indigena de la época prerroma-
na” (Ayan Vila, 2007: 491).

Polo tanto, vemos como incluso para un am-
bito local, tan reducido como o formado pola
Terra de Lemos, as interpretacions organi-
zaronse en torno a ddas posturas presentadas
como contradictorias.

UNHA “NOVA” PROPOSTA

DE CONTINUIDADE.

Todo este debate 1évanos agora a reflexionar
sobre un aspecto fundamental, que non é outro
gue a necesidade de repensar a cuestién sobre
a polaridade entre as ideas de cambio e conti-
nuidade, ou ben entre as de ruptura e continui-

dade, e ver se realmente son termos excluintes
e contraditorios, e por suposto, sobre que en-
tendemos nds ao referirnos a cambio e que a
continuidade. Deste xeito, intentaremos botar
luz sobre un tema situado nun quella sen sai-
da os ultimos anos, e sopesaremos mediante
as nosas reflexions se ¢ posible superar este
antagonismo.

Desde un punto de vista xeral, o concepto de
“ruptura” fai referencia a un corte, a un mo-
mento preciso no que se produce unha trans-
formacidn brusca, que rompe co pasado, e tras
a que o resultado xerado nada ten que ver coa
situacion anterior. Non obstante, o concepto de
“continuidade” refirese a un proceso polo cal
as cousas van mudando de forma continua ao
longo do tempo. Deste xeito, a idea de “cam-
bio” queda integrada na de ‘“continuidade”,
mentres que a de “ruptura” supén o verdadeiro
antagonismo das outras duas. Segundo isto, ao
analizar os procesos de transformacion histo-
rica, observamos como “los cambios nunca
son, sino que estan siendo permanentemente,
pese a que nosotros construyamos un discur-
so historico a partir de la contraposicion de
situaciones aparentemente contradictorias”
(Parcero Oubifa et al, 2007:183).

Este enfoque que propofiemos estd directa-
mente vinculado co propio concepto de pro-
ceso histérico, entendido este como unha
constante sucesion de cambios, formado por
multiples dindmicas temporais con diversas
lonxitudes. Por tanto, si atendemos & varieda-
de das opcions, poderemos entender que todo
proceso leva implicitos & sta vez cambios e
continuidades.

A partir destas consideracions, é posible de-
fender unha vision de continuidade que in-
tegre os cambios que se producen no devir
histérico. Podemos concluir entén que a opo-
sicion correcta debemos establecela entre os
conceptos de ruptura e continuidade. A dife-
renza do primeiro, cambio e continuidade non
son antagonistas, xa que a continuidade pode
producirse a pesar, ou mais ben, a través dos
cambios (Sanchez Pardo, 2008: 30), mentres
que 0 concepto de ruptura supon unha trans-
formacion brusca que racha co pasado, 0 que
a opon a ambos 0s dous conceptos anteriores.

Centrandonos xa nas ideas de “continuidade”
e “ruptura” entendidas agora dende o punto de

vista do poboamento, debemos resaltar en pri-
meiro lugar que, toda paisaxe é un construc-
to social inseparable dos procesos humanos e
histéricos que o motivaron. Esta idea aparece
perfectamente reflectida nas verbas de Sastre
Prats ao resaltar que “el paisaje es una plas-
macion de lo social en lo territorial” (Sastre
Prats, 1999: 345). En base a isto, pretendemos
conxugar e interrelacionar as nosa reflexions
sobre as ideas de “continuidade” e “ruptura”
tanto para un dmbito xeral como acoutadas
para 0 poboamento.

En primeiro lugar, cabe preguntarse que enten-
demos nos por “continuidade do poboamen-
to”. Seguindo as explicaciéns de Sanchez
Pardo, pddese falar de dous ambitos interrela-
cionados dentro do concepto de continuidade
no poboamento, o espacial, e o temporal (San-
chez Pardo, 2008: 303-5). O primeiro, supon
a continuidade fisica de ocupacion, e o se-
gundo, a temporal. O problema reside en que
non sempre é doado relacionar a sla presen-
za ¢ rastrexar posibles “rupturas”, xa que por
exemplo, para algunhas zonas como o val de
Sarria e a Terra de Lemos, carecemos dun am-
plo nimero de escavacidns que nos proporcio-
nen datos arqueoldxicos que constaten ou non
a continuidade temporal de habitacién de moi-
tos castros que, non obstante, logo posuen al-
deas na sia cima ou aos seus pés. Asi mesmo,
tampouco contamos con informacions que nos
fagan pensar nunha ruptura no poboamento
tras a conquista romana deste territorio. Polo
tanto, necesitamos propofier unha definicion
mais ampla, que integre outros aspectos como
a continuidade nas formas, caso dos denomi-
nados “castros agricolas” pola historiografia
tradicional portuguesa, ou no emprazamento,
relacionada coa concepcién da paisaxe conca-
va de Criado Boado.

En base ao anterior, é dicir, integrando a conti-
nuidade na forma e no emprazamento, si é po-
sible intuir a enorme continuidade de moitos
dos castros, que si ben, debido & falta de esca-
vacions non é posible rastrexar unha perma-
nencia temporal, si podemos observar como o
seu modelo é reinterpretado durante a presen-
za romana no noroeste, e incluso, entender que
0 seu patrén de implantacion na paisaxe conti-
nle vixente en moitos casos ata o0 século XX,
mediante a localizacion de aldeas tradicionais
na slia cima ou aos Seus pés.

Para rematar con este apartado temos que des-
tacar a necesidade de achegarse ao estudo dos
“cambios”, das “continuidades”, e das “rup-
turas” producidas ao longo deste enorme arco
temporal que estamos a estudar, entendidas
tanto dende un punto de vista xeral como es-
pecifico do poboamento, dende unha perspec-
tiva ampla e diacrénica. Diacrénica, debido
& necesidade de empregar unha metodoloxia
de estudo capaz de interrelacionar os cambios
gue se producen constante e continuadamente
ao longo do devir histérico. E ampla, no sen-
tido de abarcar un extenso arco cronol6xico,
para deste xeito poder constatar a existencia
de continuidades mais ala dos cambios apare-
cidos en momentos puntuais (Grande Rodri-
guez, 2008: 38-39).

O PROTAGONISMO DAS
“COMUNIDADES DO FERRO™.

Se ao falar de continuidade tanto dende un
punto de vista xeral, como especifico para o
poboamento, non nos estamos a referir a unha
fosilizacién no tempo, sen6n a unha realidade
dinamica, é necesario e fundamental reflexio-
nar sobre que caracteristicas se mantefien ao
longo do propio proceso de cambio implicito
na evolucion das sociedades da Idade do Ferro
do noroeste, cales son as que mudan, e cales
os factores que o motivan, obstaculizan, etc.
Estas ideas aparecen entdn estreitamente vin-
culadas co papel adxudicado polos investiga-
dores as comunidades da Idade do Ferro.

Como destacamos noutra parte deste artigo, as
diferenzas na interpretacion sobre os concep-
tos de “continuidade” e “cambio” provefien
das premisas asociadas & perspectiva histori-
ca adoptada por uns e outros. Neste sentido, a
postura rupturista e “romanista” sempre con-
cedeu un importante protagonismo aos intere-
ses e decisions romanas. Esta realidade, sendo
moi certa, resulta problematica, pois tende a
conceder un rol pasivo e sen vontade as co-
munidades locais, o que leva a non reflexionar
acerca de como estas responderon e a como
entenderon o seu proceso de integracion no
Imperio Romano. Coincido completamente
con Gonzalez Ruibal cando argumenta que:
“parece que la pauta, dentro de la evolucion
del mundo indigena del noroeste, la marcé lo
romano, cuando, en realidad, el proceso de-
beria ser, en mi opinion, el inverso, pues eran

las poblaciones indigenas las que introducian
en su modo de vida préacticas y modos ajenos
a ellas” (Gonzalez Ruibal 2007: 118).

Fronte & anterior visién, os investigadores que
defenden a existencia de continuidades dentro
dos importantes cambios aos que asistimos
neste momento, optan por reclamar o protago-
nismo das sociedades protohistoricas ao longo
do proceso que estamos a estudar.

O concepto de continuidade que nds proporie-
mos, tanto para o ambito xeral como especifi-
co para 0 poboamento, supon entdn, ademais
da procura dunha “renovacion teérica” que su-
pere o devandito debate sobre a existencia ou
non de continuidades, “oxidado” como vimos
en torno a ddas posturas case que antagénicas,
un intento de reorientacién da vision do proce-
so de integracién das sociedades da ldade do
Ferro do Noroeste no Imperio Romano, cara
posturas postcoloniais, que ademais de con-
siderar o cambio como un proceso motivado
e xerado pola presenza Romana, se centran
no estudo da propia axencia das poboacidons
indixenas, verdadeiras protagonistas de todo
este proceso.

E neste contexto no que a idea de hibridacion
cultural cobra forza (Van Dommelen, 2000).
E dicir, nos procesos de contacto continuado
entre formas sociais e culturais diferenciadas,
chega a crearse unha realidade social e cultu-
ral nova, con diversos compofientes tomados
do pasado e da nova sociedade dominante,
pero cuxa simbiose crea novas realidades, di-
ferentes e orixinais, que van mais ala da opo-
sicion entre dominantes e dominados, caso por
exemplo da cultura Reggae xamaicana.

Esta idea de hibridacion, vencellada & existen-
cia de continuidades, tanto de caracter xeral
como no poboamento, supdn unha testemufia
directa da implicacion activa dos grupos locais
que reivindicamos, capaces de seleccionar asi
0s elementos da sUa cultura que desexan con-
servar, e 0s da nova que aceptan integrar. Non
obstante, todo este proceso debemos entende-
lo nun contexto onde as negociacions culturais
son sancionadas e toleradas polo poder roma-
no, mentres que estas non afecten ao statu quo
do dominio imperial.

Un exemplo poderia ser o panorama relixio-
S0 que xorde trala conquista. Neste sentido,
parece rastrexarse a existencia dunha relixion

anterior que nos &mbitos rurais permanece con
gran solidez. A isto teriamos que engadir que
as divindades romanas que mais se difundi-
ron, exceptuando a Xupiter, foran os Lares,
cuxo caracter privado e alleo 4 relixion publi-
ca parece indicar a evidencia dun importante
proceso de asimilacion selectiva por parte das
comunidades indixenas (Olivares Pedrefio,
2006)

Polo tanto, tomando agora como exemplo o
ambito da relixion, € posible afirmar, por un
lado, a existencia de claras continuidades con
periodos anteriores reflictidas na persistencia
de cultos indixenas, e polo outro, a importan-
cia dun proceso de filtrado cultural, para os
que o resultado supdn unha clara evidencia de
hibridacion e sincretismo relixioso.

En sintese, consideramos que si é posible su-
perar a dualidade do debate polarizado en tor-
no as ideas de ruptura e continuidade. Para iso
debemaos integrar o concepto de continuidade
no de cambio, e a reflexion en canto ao esque-
cido papel que xogaron as comunidades locais
da Idade do Ferro galaica.

CONCLUSIONS

De todo o exposto nos epigrafes anteriores,
debemos quedarnos coa idea de que 0 proceso
histérico que desembocou no abandono dos
castros, foi interpretado dende dias posturas
opostas, e que, ainda que con algins matices
entre os diferentes autores, oscilan en torno
ao binomio de continuidade e ruptura. Deste
xeito, mentres que uns defenden a existencia
de rapidas e profundas rupturas vencelladas
a presenza e ao dominio romano e xermanico
do Noroeste, outros non obstante, sinalan as
continuidades que se producirian neste amplo
periodo cronoloxico.

Paralelamente, puidemos comprobar como
as diferentes interpretacions responderon a
slia vez a duas perspectivas historicas clara-
mente diverxentes. Por un lado, unha postura
rupturista e “romanista” que concedeu un im-
portante protagonismo aos intereses e as de-
cisions romanas, e polo outro, unha serie de
autores que reclaman o papel das sociedades
protohistdricas galaicas como axentes activos
da historia.

Xa para rematar, consideramos necesario e
fundamental, tanto para superar o tradicional

debate ao que nos referimos, como para com-
prender o proceso de abandono dos castros, a
reflexion sobre a idea de “continuidade”, ¢ a
necesidade de achegar esta a nocion de “cam-
bio”, entendida a primeira, non como unha
mera fosilizacion no tempo, senén como unha
realidade dinamica, e a segunda, non como
unha ruptura, senén como unha transforma-
cion progresiva. Deste xeito, as comunidades
locais da idade do ferro do Noroeste recobran
un protagonismo que moitas veces foi esque-
cido polos investigadores, pero que necesitaba
ser sancionado polo poder romano.

